




8D07105 – «Механикалық инженерия» білім беру бағдарламасы бойынша философия 

докторы (PhD) дәрежесін алу үшін ұсынылған Тусупбекова Гулим 

Магауияновнаның «Металл кесетін құралдардың тозуға төзімділігін арттыру тәсілін 

ПІКІРІ 

 

Зерттеу тақырыбының өзектілігі. Қазіргі машина жасау саласы өңдеуге қиын 

материалдарды кеңінен қолданумен сипатталады. Мұндай материалдарды өңдеу 

барысында металл кескіш құралдардың қарқынды тозуы байқалады. Бұл әсіресе күрделі 

химиялық құрамымен және жоғары механикалық қасиеттерімен ерекшеленетін шетелдік 

техника мен жаңа материалдарды пайдалану кезінде айқын көрінеді. Кесу режимдері мен 

құралдық материалдарды таңдаудағы қателіктер, сондай-ақ анықтамалық-техникалық 

әдебиеттерде жеткілікті ұсынымдардың болмауы кескіш құралдың жұмыс жиегінің 

мерзімінен бұрын тозуына, мүжілуіне және сынуына әкеледі. 

Қазақстан үшін бұл мәселе ерекше маңызға ие, себебі елімізде металл кескіш 

құралдарды өндіретін жеке өндірістің жеткілікті деңгейде дамымауы шетелдік 

өндірушілерден қымбат құралдарды сатып алуға мәжбүрлейді. Бұл өз кезегінде 

механикалық өңдеу мен дайын өнім өндірісінің өзіндік құнын едәуір арттырады. Осыған 

байланысты кескіш құралдардың төзімділігі мен тозуға төзімділігін арттыру қазіргі машина 

жасау саласының маңызды практикалық міндеттерінің бірі болып табылады. 

Аталған мәселені шешудің перспективалы бағыттарының бірі – кескіш құралдарды 

алдын ала ысқылап қалыптастыру әдісі. Бұл әдіс салыстырмалы түрде аз шығын жұмсай 

отырып, құралдың төзімділігі мен сенімділігін арттыруға мүмкіндік береді. Дегенмен, 

аталған әдістің қымбат құралдар үшін тиімділігі белгілі болғанымен, көшіру әдісімен 

жұмыс істейтін тіс кескіш құралдарға, атап айтқанда дискілі модульдік фрезаларға қатысты 

қолданылуы жеткілікті дәрежеде зерттелмеген. 

Жүргізілген зерттеулер дискілі модульдік фрезалардың тісті дөңгелектерді өңдеу 

кезінде отандық өндірісте кеңінен қолданылатынын көрсетті. Алайда оларды пайдалану 

барысында кескіш жиектердің мерзімінен бұрын тозуы, мүжілуі және шеттерінің сынып 

кетуі сияқты кемшіліктер жиі байқалады. 

Осыған байланысты алдын ала ысқылап қалыптастыру әдісі арқылы дискілі 

модульдік фрезалардың тозуға төзімділігін арттыру тәсілін әзірлеуге бағытталған 

зерттеулер өзекті болып табылады және маңызды ғылыми-практикалық мәнге ие. 

Г.М. Тусупбекованың диссертациялық жұмысы жоғарыда аталған мәселелерді 

шешуге бағытталған. Диссертация кіріспеден, бес бөлімнен және қорытындыдан тұрады. 

Жұмыстың мақсаты тіс кескіш құралдардың тозуға төзімділігін арттыру арқылы 

олардың қызмет ету мерзімін ұзарту. 

Зерттеу нысаны металл кескіш құралдардың тозуға төзімділігін арттыру әдістері 

мен технологиялары. 

Зерттеу пәні тіс кескіш құралдарды алдын ала ысқылап қалыптастыру режимдерінің 

тозуға төзімді жұмыс бетінің қалыптасуына әсер ету заңдылықтары. 

Жұмыстың ғылыми жаңалығы төмендегідей: 

1. Тіс кескіш құралдардың тозуға төзімділігін алдын ала ысқылап қалыптастыру 

арқылы арттырудың ресурсты үнемдейтін әдісі әзірленді. 

2. Алдын ала ысқылап қалыптастыру режимдерінің белгілі бір шекке дейін ұлғаюы 

тіс кескіш құралдың тұрақтылық кезеңіне оң әсер ететіні анықталды. 

3. Алдын ала ысқылап қалыптастырудан кейін тіс кескіш құралдың тұрақтылық 

мерзімін бағалауға арналған теңдеу алынды. 

4. Алғаш рет ANSYS Workbench бағдарламасын пайдалана отырып, тіс кескіш 

дискілі модульдік фрезаны алдын ала ысқылап қалыптастыру процесіне модельдеу 

жүргізілді. Нәтижесінде алдын ала ысқылап қалыптастырудан кейін құралдың жұмыс 



бетінде қалыңдығы 0,41 мм болатын беріктендірілген қабат пен екіншілік жанасу 

қабатының түзілетіні анықталды. 

Жұмыстың практикалық маңыздылығы келесі нәтижелерді әзірлеумен 

айқындалады: тіс кескіш құралдардың тозуға төзімділігін алдын ала ысқылап қалыптастыру 

арқылы арттырудың ресурсты үнемдейтін әдісі; дискілі модульдік фрезалардың тозуға 

төзімділігін алдын ала ысқылап қалыптастыру тәсілімен арттыруды кешенді зерттеу 

әдістемесі; өндірісте қолдануға арналған практикалық ұсынымдар. Диссертациялық 

жұмыстың нәтижелері бойынша дайындалған баяндамалар халықаралық ғылыми 

конференциялар мен ғылыми семинарларда талқыланып, оң бағасын алды. 

Автордың жеке үлесі келесілерден тұрады: 

- зерттеу міндеттерін қою және зерттеу әдістемесін әзірлеу; 

- дискілі модульдік фрезаны алдын ала ысқылап қалыптастыру бойынша 

эксперименттік зерттеулерді ұйымдастыру және жүргізу; 

- алдын ала ысқылап қалыптастырудың оңтайлы режимдерін анықтау; 

- дискілі модульдік фрезаны алдын ала ысқылап қалыптастыру процесін модельдеу. 

Докторант Түсіпбекова Г.М. Польша Республикасының Краков қаласындағы 

Станислав Сташиц атындағы AGH Ғылым және технологиялар университетінің Машина 

жасау және робототехника факультетінің Өндірістік жүйелер кафедрасы базасында 

ғылыми тағылымдамадан өтті. Тағылымдама барысында докторант металдарды өңдеу 

саласы бойынша ғылыми зерттеулер жүргізіп, университеттің ғылыми кітапханасында 

кафедра ғалымдарының ғылыми әзірлемелерімен танысты. Металл кескіш құралдардың 

төзімділігі мен тозуға төзімділігін арттырудың заманауи әдістеріне арналған дәрістер мен 

ғылыми семинарларға қатысты. Тағылымдама кезеңінде дискілі модульдік фрезалардың 

тозуға төзімділігін алдын ала ысқылап қалыптастыру әдісі арқылы арттыру тәсілін 

әзірлеуге арналған диссертациялық жұмысы бойынша теориялық және эксперименттік 

зерттеулер жүргізді. Докторант ғылыми жұмысқа жоғары деңгейдегі дайындығын, 

дербестігін және үлкен қызығушылығын көрсетті. Тағылымдама нәтижесінде құралдың 

кесу бөлігінің металлографиялық зерттеулері жүргізіліп, алдын ала ысқылап 

қалыптастырудан кейінгі микроқұрылымдық өзгерістер талданды және одан әрі ғылыми 

жарияланымдар дайындауға арналған материалдар әзірленді. 

Г.М. Тусупбекованың «Металл кесетін құралдардың тозуға төзімділігін арттыру 

тәсілін әзірлеу» тақырыбындағы диссертациялық жұмысы қажетті ғылыми деңгейде 

орындалған, ғылыми жаңалығы мен практикалық маңызы жоғары зерттеу болып табылады. 

Жұмыста қойылған мақсат пен міндеттер толық көлемде орындалып, негізделген ғылыми 

нәтижелер алынған. 

Осыған байланысты диссертациялық жұмыстың авторы Г.М. Тусупбекова 8D07105 

– «Механикалық инженерия» білім беру бағдарламасы бойынша философия докторы (PhD) 

дәрежесін алуға лайық деп есептеймін. 

 

 

 

 

 

Шетелдік ғылыми консультант, 

Яцек Цеслик, техника ғылымдарының докторы, 

Краковтағы AGH ғылым және технологиялар университетінің профессоры 

(AGH University of Krakow), Польша  

 




